
AD LECTOREM

Quantum utilitatis afferat ad rem christianam uni-
versam monumentorum Orientalium interpretatio, ne-
minem esse arbitror, ut uf in historiis mediocriter
versatum, - qui forte ignoret. Atque hinc factum vide-
mus , ut nostris hisce praesertim temporibus docti
complures Europae viri ad linguas Orientales addiscen-
das animum appulerint ; non quidem ob vanam erudi-
tionis speciem, sed libros ac monumenta huiusmodi
linguis consignata interpretaturi, deque earum gentium
moribus et consuetudinibus notitiam habituri. Quod
nihilominus doctissimorum hominum consilium, si qua
laude dignum ex una parte est, utpote quod Christianae
reipublicae bono conducens; ex altera tamen infensis-
simorum catholici nominis hostium invidiam excitavit:
quo enim maiori eos alacritate religioni Christianae
videmus prospicere, eo sollertius hi suis illos fraudibus
opprimere, ac veritati tenebras offundere adnituntur.
Id porro.quam luctnoso sacratissimae religionis nostrae
fato acciderit, nemo wunus est, qui non videat: ac
nobhis proinde omnibus nihil esse debet antiquius, nihil
sanctius, quam ut istorum consceleratorum hominum
impudentiam retundamus, eorumque industriam irritam
faciamus, religionis veritatem errorum caligine obvolu-
tam, quantum in nobis est, detegentes.

Absit igitur, ut quisquam suspicetur, me in hoc
opusculo edendo ad inanem aliquam gloriolae auram re-
spexisse. Noveram quippe, Cl. H. Tattam anno millesimo




octingentesimo quinquagesimo secundo, typis evulgasse
Oxonii lingna Copto-Memphitica Prophetas omnes,
omisso prorsus, ob causam nescio quam, libro Baruch
Prophetae; qui tamen minime desideratur in archetypo
Catholici Cahirensis Episcopi (Copti videlicet), ex quo
suum ille exemplar, ut in praefatione innuit, transeri-
psit. Itaque ut rei veritati ius suum tribueretur, utque
Auctorem clarissimum erroris sui sive dolose, sive in-
scienter admissi convincerem ; factu optimum existi-
mavi, si librum hunc Prophetae Baruch prelo typo-
graphico excusum, pace tanti viri, publicarem. Hunc
autem et rerum aegyptiarum studiosis perutilem, et
ecclesiasticis Aegypti viris pergratum fore non temere
confido : illis quidem perutilem, quod novum ipsis li-
brum obtulerim coptice conscriptum ; his vero per-
gratum, quod suam ipsis traditionem sartam tectam
voluerim, eorundemque iura hoe edito opere vindicarim.

